الجزء التاسع من الفصل ال13
إقرأ وكأنك معي
مؤرخ الغد
سياسة الانتداب البريطاني في فلسطين

وقفنا أخر مرة عند وعد بلفور لليهود إن انجلترا هتساعدهم عشان يعملوا وطن قومي ليهم في فلسطين
النهاردة هنكمل ونشوف تطور الأحداث 
الحرب العالمية الأولى خلصت 
وقررت الدول الكبرى عقد مؤتمر الصلح وإنشاء عصبة الأمم اللي هدفها حل المشاكل بين الدول بالطرق السلمية
طبعا العرب قالوا نبعت طلباتنا لمؤتمر الصلح وبالفعل أرسل فيصل بن الحسين مذكرة للمؤتمر عايز فيها إعلان استقلال البلاد العربية بما فيها فلسطين
ومن جهه تانية أرسل اليهود مذكرة عايزين فيها فرض الانتداب البريطاني على فلسطين عشان انجلترا تنفذ وعد بلفور وكمان إنشاء مجلس تمثيلي لليهود (يعني مجلس يعبر عن اليهود في فلسطين)
وهنا جه دور فرنسا وعصبة الأمم يحددوا هينفذوا كلام مين
تتوقعوا مين يا حلوين
طبعا هينفذوا كلام اليهود
وهيسمحوا بالانتداب البريطاني على فلسطين من خلال قرارات مؤتمر سان ريمو 1920 وإلزام انجلترا بتنفيذ وعد بلفور شوف أزاي قال يعني انجلترا محتاج حد يجبرها 

وبكده خلص الجزء ألأول من الحدوته وتخلت عصبة الأمم عن أهم أهدافها من الأول بدل ما تقف جنب الشعوب الضعيفة وقفت ضدهم قررت القضاء على عروبة فلسطين وتهويدها (حلوه تهويدها ديه)

طيب نكمل ولا ............
نكمل انشاء الله

وبالفعل بدأ الانتداب البريطاني على فلسطين من خلال قرارات مؤتمر سان ريمو 1920 
طيب السؤال هنا انجلترا هتعمل ايه في فلسطين عشان تحول وعد بلفور إلى حقيقة
يعني سياسة انجلترا في فلسطين ايه
هتعين هربرت صموئيل مندوب سامي بريطاني على فلسطين وهو ذو أصل يهودي
وطبعا الأخ صموئيل هيشكل ادارة ليها طابع يهودي عشان ينفذ الوعد
وهتصدر انجلترا الكتاب ألأبيض ألأول اللي بتوضح فيه ازاي هتبقى سياستها في فلسطين
الكتاب الأبيض الأول 1922 ::
 أن حكومة بريطانيا لا تتصور أن فلسطين كلها ستصبح يهودية مثلما انجلترا إنجليزية (كان هذا من باب التمويه )
 تصريح بلفور غير قابل للتغير وأن وطنا قوميا سيقام لليهود في فلسطين 0
 زيادة عدد المهاجرين اليهود إلى فلسطين 0
 الارتقاء بفلسطين حتى تصبح مؤهله كمركز للشعب اليهودي 
زي ما شفنا الكتاب لصالح اليهود ميه في الميه وعشان كده رفضه العرب 
انجلترا هتعمل ايه عشان تنفذ اللي في الكتاب ألأبيض 1922 ؟
فتح باب الهجرة أمام اليهود لفلسطين , 
العمل على انتقال الأراضي من العرب لليهود حتى ولو بقوانين نزع الملكية وفرض الضرائب الباهظة ليجبر العربي على بيع أرضه  إلحاق الشباب اليهودي للعمل بالأراضي الزراعية 
حوادث حائط المبكى ( البراق ) 1929 ::
من المصادمات الأولى بين العرب واليهود ما حدث 1929 عندما تعدى اليهود على حق العرب في حائط البراق وهو حائط ملتصق بالمسجد الأقصى  أما اليهود يعتبرونه مقدسا ويسمونه حائط المبكى (جزء منه) ودارت أحداث دموية بين العرب واليهود حتى تدخلت القوات البريطانية ولكن كانت في صالح اليهود ,
ترتب على حوادث1929(المبكى)أن أصدرت بريطانيا الكتاب الأبيض1930رغبة في تهدئة العرب 
وده كتاب هنتكلم عنه قريب قولوا
يارب



دعائي لمرضى وضعفاء المسلمين والشهداء في فلسطين والعراق وأفغانستان وكل أرض الله
اللهم صبر ذويهم وارزقهم جنتنك واجعلنا في زمرتهم
